
				এই পাতাটির মুদ্রণ সংশোধন করা প্রয়োজন। 
ువir রবীন্দ্র-রচনাবলী
ఫి రి
আমায় বাধবে যদি কাজের ডোরে
কেন পাগল কর এমন ক’রে ?
বাতাস আনে কেন জানি কোন গগনের গোপন বাণী,
পরানখানি দেয় যে ভ’রে ।
পাগল করে এমন ক’রে ।
সোনার আলো কেমনে হে,
রক্তে নাচে সকল দেহে ।
কারে পাঠাও ক্ষণে ক্ষণে
আমার খোলা বাতায়নে, সকল হৃদয় লয় যে হ’রে ।
পাগল করে এমন ক’রে ।
২৪ চৈত্র ১৩২০]
ぬ>
কেন চোখের জলে ভিজিয়ে দিলেম না
শুকনো ধুলো যত ? কে জানিত আসবে তুমি গো
অনাহূতের মতো ?
তুমি পার হয়ে এসেছ মরু,
নাই যে সেথায় ছায়াতরু, পথের দুঃখ দিলেম তোমায়
এমন ভাগ্যহত ।
তখন অলিসেতে বসে ছিলেম আমি
অাপন ঘরের ছায়ে, জানি নাই যে তোমায় কত ব্যথা
বাজবে পায়ে পায়ে ।

